
  

 

 

 

ᐱᕙᓪᓕᐊᔪᑦ ᓴᖅᑭᑕᐅᔪᑦ 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  
News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᑐᓴᐅᒪᔪᓕᕆᔨᒃᑯᑦ 2022-NR-27 

ᓴᖅᑭᑕᐅᑲᐅᑎᒋᔭᕆᐊᓕᒃ 

ᐃᖃᓗᖕᓂ ᐃᓐᓇᒃᑯᕕᒃ ᒪᒃᐱᒃᑲᓐᓂᖅᐳᖅ 
 

ᐃᖃᓗᐃᑦ, ᓄᓇᕗᑦ (ᕕᕝᕗᐊᕆ 3, 2022)− ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᒥᓂᔅᑕ ᔮᓐ ᒪᐃᓐ 

ᖁᕕᐊᓱᒃᐳᖅ ᐃᓐᓇᒃᑯᕕᖕᒥᐅᑕᐃᑦ ᐅᑎᕈᓐᓇᖅᓯᖕᒪᑕ ᐃᖃᓗᐃᑦ ᐃᓐᓇᒃᑯᕕᐊᓄᑦ.  

“ᖁᕕᐊᓱᒃᐳᖓ ᐅᖃᐅᓯᖃᕆᐊᒃᓴᖅ ᓄᑖᖅ ᑳᑦᑐᓛᒃᑎ,  ᐱᒪᒃᖠᕐᕕᒃ ᑯᐊᐳᕇᓴᒃᑯᑦ, 

ᐃᖅᑲᓇᐃᔭᖅᑎᖃᓕᕐᒪᑕ ᐱᔪᓐᓇᖅᓯᕙᓪᓕᐊᓕᖅᖢᑎᒡᓗ ᐃᓐᓇᕐᓂᒃ," ᒥᓂᔅᑕ ᒪᐃᓐ ᐅᖃᖅᑐᖅ. 

“ᓯᕗᓪᓕᖅᐹᖅ ᐃᓐᓇᖅ ᑕᐃᑯᙵᖅᑎᑕᐅᓚᐅᖅᑐᖅ ᕕᕝᕗᐊᕆ 2−ᒥ ᐊᒻᒪᓗ ᐃᓐᓇᒃᑯᕕᖕᒥᐅᑦ 

ᑕᐃᑯᙵᖅᑕᐅᕙᓪᓕᐊᓂᐊᖅᖢᑎᒃ ᐱᓇᓱᐊᕈᓯᑕᒫ ᑭᓯᐊᓂ ᑕᒪᕐᒥᒃ ᐃᒡᓖᑦ 7−ᖑᓪᓗᑎᒃ 

ᐃᓄᖃᖅᑐᐃᓐᓇᐅᓕᖅᐸᑕ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᖁᔭᓕᔪᒪᔭᒃᑲ 

ᐱᓕᕆᖃᑎᒋᖃᑦᑕᖅᑕᕗᓪᓗ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂ ᐱᓕᕆᑦᑎᐊᓚᐅᕐᒪᑕ ᐃᓐᓇᒃᑯᕕᒃ 

ᒪᒃᐱᒃᑲᓐᓂᕈᓐᓇᖅᓯᖁᓪᓗᒍ.” 

ᐅᑯᐊ ᐊᖏᔪᑦ ᓄᑖᙳᕆᐊᖅᑕᐅᓚᐅᖅᑐᑦ ᓄᑖᒥᒃ ᓂᕿᓕᐅᕐᕕᒃᑖᖅᖢᑎᒃ, ᓄᑖᒥᒃ 

ᓇᑎᓕᖅᓱᖅᑕᐅᓪᓗᓂ ᓄᑖᒥᓪᓗ ᒥᖑᐊᖅᑕᐅᓪᓗᓂ.  ᓄᑖᓂᒃ ᐃᒐᓛᓕᖅᓱᖅᑕᐅᓛᖅᑐᑦ ᐅᐱᕐᙶᖅ 

ᐊᐅᔭᕐᓘᓐᓃᑦ.  

ᐱᒻᒪᒃᖠᕕᒃ ᑯᐊᐳᕇᓴᒃᑯᑦ, ᐃᓄᖕᓄᑦ ᓇᖕᒥᓂᕆᔭᐅᓪᓗᑎᒃ, ᖃᐅᔨᒪᔭᐅᑦᑎᐊᖅᑐᑦ 

ᖃᐅᔨᓇᓱᒃᐸᒃᖢᑎᒡᓗ ᑎᑎᕋᖅᓯᒪᔪᓂᒃ ᐊᐅᓚᑦᑎᓂᐊᕐᓗᑎᒃ ᐋᓐᓂᐊᕐᕖᑦ ᑭᓱᓕᕆᕝᕕᖏᓐᓂ 

ᓄᓇᕗᒻᒥ, ᐅᑯᓇᓂᓗ ᐃᒡᓗᓕᒑᕐᔪᒃ ᐊᒻᒪ ᐊᕐᕕᐊ. 

ᐱᓇᓱᐊᕈᓯᐅᓂᐊᖅᑐᓂᑦ, ᒪᓕᒡᓗᒋᓪᓗ ᒫᓐᓇ ᖃᐅᔨᓴᖅᑕᐅᔭᕆᐊᓖᑦ, ᐃᓐᓇᐃᑦ ᐋᑐᕚᒥ 

ᐃᓐᓇᒃᑯᕕᖕᒧᐊᖅᑕᐅᓚᐅᖅᑐᑦ ᐊᕐᕌᓂ ᐃᖃᓗᖕᓄᑦ ᐅᑎᖅᑎᑕᐅᓂᐊᖅᑐᑦ ᐃᓐᓇᒃᑯᕕᖓᓄᑦ. 

ᐋᖅᑭᒃᓱᖅᑕᐅᓂᐊᖅᑐᑦ ᐃᓐᓇᒃᑯᕕᖕᒧᑦ ᐅᑎᖅᑎᑕᐅᓛᖅᑐᑦ ᐃᖃᓗᖕᓄᑦ ᑐᙵᕕᖃᕐᓂᐊᖅᐳᑦ 

ᓄᕙᕐᔪᐊᕐᓇᖅ-19 ᓯᐊᒻᒪᒃᐸᓪᓕᐊᓂᖓᓂ ᐃᓐᓇᒃᑯᕕᖕᒥ ᐋᑐᕚᒥ. 

### 

ᑐᓴᒐᒃᓴᓕᕆᔨᓄᑦ ᖃᐅᔨᒋᐊᕐᕕᒃᓴᖅ:  

ᑯᕆᔅ ᐴᒡᓕᐊ   

ᐊᐅᓚᑦᑎᔨᐅᑲᐃᓐᓇᖅᑐᖅ ᑐᓴᐅᒪᔪᓕᕆᔨᓄᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5949 

cpuglia@gov.nu.ca 

